
Óluva Johanna 
Rasmussen, heiman 
av Sandi, andaðist á 
Landssjúkrahúsinum 
leygarkvøldið, 81 
ára gomul.

Eyðfinn Thomsen, 
Nes, Hvalba andaðist 
sunnudagin 7. apríl, 
67 ára gamal.

Ellen Vidtfeldt Joensen, 
fødd Rasmussen, ættað 
úr Tórshavn, búsitandi 
í Rødkærsbro, andaðist 
á Hospice Limfjorden 
leygarmorgunin, 
52 ára gomul.

Rønnaug Larsen, 
búsitandi í Hirtshals, 
andaðist fríggjadagin 
5. apríl, 67 ára gomul.

 
Gretha Sólbjørg Lassen, 
úr Vági, andaðist á 
Landssjúkrahúsinum 
fríggjamorgunin 5. 
apríl, 81 ára gomul.

Thora Kúrberg, fødd 
Bærendsen, ættað úr 
Trongisvági, búsitandi 
í Havn, andaðist á 
Boðanesheiminum 
mikudagin 3. apríl, 
71 ára gomul. 

Dánjal Mortensen, 
ættaður úr Froð­
ba, búsitandi í Havn, 
andaðist á Landssjúkr­
ahúsinum týsdagin 2. 
apríl, 91 ára gamal.

Petur Jacobsen, Nes, 
ættaður úr Hvalba 
andaðist týsmorgunin 
2. apríl, 93 ára gamal.

Ioana Victoria Voda, 
vanliga nevnd Jojo, 
dóttir Adrianu og 
Eugen Voda, andaðist 
á Bispebjerg hospital 
týsdagin 2. apríl, 
29 ára gomul.

Torleif Justinussen, 
Klaksvík, ættaður úr 
Árnafirði, andaðist á 
Sambýlinum á Heyg­
num í morgun 3. 
apríl, 87 ára gamal.

Marjun Tausen, fødd 
Thomsen, úr Nólsoy, 
búsitandi í Hirtshals, 
andaðist mánadagin 1. 
apríl, 90 ára gomul.

Daniella Gaard-Han
sen, vanliga nevnd 
Ella, ættað úr Froðba, 
búsitandi í Havn, and­
aðist sunnudagin 31. 
mars, 90 ára gomul.

Borgny Dam Patursson, 
fødd Dam Jacobsen, 
andaðist á Herlev 
sjúkrahúsi leygardagin 
30. mars, 78 ára gomul.

Villy Bielefeldt, 
Sumba, ættaður úr 
Keypmannahavn, 
andaðist í dag 1. 
apríl, 81 ára gamal. 

Henrietta Olsen, 
vanliga nevnd Jetta, 
ættað úr Árnafirði, 
búsitandi í Klaksvík, 
andaðist á Norðoya 
Ellis- og Vistarheimi 
leygarmorgunin 30. 
mars, 95 ára gomul.

Sofía Grønagarð, fødd 
Bjartalíð vanliga nevnd 
Fía, ættað úr Klaksvík, 
búsitandi í Havn, 
andaðist á Eysturoyar 
Ellis- og Røktarheimið 
í Runavík leygardagin 
2.februar, 78 ára gomul.

Sosialurin ynskir hjartaliga til lukku 
við barninum, og vit vilja fegin siga frá 
hesum í teiginum “Føðingar”.

Send teldupost til:

barn@sos.fo
Upplýs:
Burðardag, kyn, longd (cm), vekt (gr.), 
navn foreldranna/systkin og bústað.

Øll børn, sum koma í 
blaðið, fáa ein bamsuklút 
sendandi frá Sosialinum

TRAPPUSTRÍÐ Í HAVN
Hendan dagin fyri 20 árum síðani skrivar Sosialurin um trappustríðið millum Kára Müller, 
handilsmann, og Tórshavnar býráð. Málið er um eina trappu, sum hann hevur gjørt á einum 
kommunalum geira millum ognina hjá Kára Müller og Ringvegin. Kári Müller kendi seg forfylgdan. 
Fyrst tók býráðið laðaðu trappuna burtur. Síðani legði hann sær fýra flísar har, so kann kortini kundi 
ganga tann vegin. Men teir flísarnar tók býráðið eisini burtur.

Hósdagin skipaði ÍSF fyri 
almennari móttøku í Smær­
uni í Tórshavn, har fyrrver­
andi forsetar hugleiddu um 
avgerandi hendingar í søguni 
hjá ÍSF. 

Aksel V. Johannesen, 
løgmaður, Høgn Hoydal, 

landsstýrismaður við skúla­
málum, og Annika Olsen, 
borgarstjóri í Tórshavnar 
kommunu, og forsetin í ÍSF 
Elin Heðinsdóttir Joensen, 
fluttu fram røðu. Heilt nógv 
fólk nýttu høvi at støkka inn 
á gólvið.

Aftan á móttøkuna varð 
skipað fyri skrúðgongu, har 
bæði nú- og fyrrverandi íðk­
arar luttóku. Tveir Piddar 
gingu á odda saman við Abs­
aloni Hansen, sum var flagg­
beri. 

Gingið var niðan í SMS, 

har Elin H. Joensen forseti í 
ÍSF setti framsýningina um 
søguna hjá ÍSF og oyggja­
leikirnar. 

Framsýningin er eisini 
opin hesa vikuma.

Hóast hann verður 75 ár 
fyri næsta løgtingsval 
– og hóast hann er tvey 
ár eldri enn til dømis 
Donald Trump og Heðin 
Mortensen, so er hann 
púra sannførdur, tá 
vit spyrja hann, um 
hann stillar uppaftur 
til næsta løgtingsval.

Eirikur Lindenskov

– Ja, tað geri eg, er púra 
greiða svarið.

Poul Michelsen hevur 
eina drúgva politiska yrkis­
leið. Men hann hevur eina 
enn longri vinnuliga yrkis­
leið. Fyri 45 árum síðani byrj­
aði hann sína egnu fyritøku, 
P/F Poul Michelsen, eftir 
at hann hevði starvast hjá 
øðrum heilsølum og fekk 
møguleikan at byrja fyri seg 
sjálvan. Ein fyritøka, sum 
rekur heilsølu, handil og 
ídna.

Tað var longu í 1974, at 
hann stovnaði fyritøkuna, 
sum sambært innara virði 
roknskapsins er verd oman 
fyri 60 milliónir krónur.

Hóast tað, so hevur Poul 
Michelsen brúkt nógv ár av 
sínum virkna lívi sum polit­
ikari heldur enn at tjúkla um 
sína egnu fyritøku.

Hann varð fyrstu ferð 
valdur í Tórshavnar býráð 
fyri Fólkaflokkin í 1980. Og 
hann gjørdist við tað sama 

borgarstjóri – eitt starv 
hann røkti frá 1. januar í 1981 
til 31. desember í 1992 – hann 
stillaði ikki uppaftur til bý­
ráðsvalið, sum var í novem­
ber 1992.

Hann var tá givin í løg­
tinginum, tí hann stillaði 
heldur ikki uppaftur á vali­
num í 1990. Hann hevði tá 
verið løgtingsmaður síðani 
1984.

Nú hildu fólk kanska, at 
tíðin hjá politikaranum – og 
ikki minst býarkonginum í 
Havn, Poul Michelsen, var 
farin – men nei.

Hugurin stóð til poli­
tikkin. Í 2002 og í 2004 still­

aði hann uppaftur fyri flokk 
sín, Fólkaflokkin. Hóast 
ov stuttur, so kom hann 
báðu ferðirnar innum sum 
varamaður fyri landsstýris­
fólk.

Í 2008 varð hann valdur 
tingmaður fyri Fólkaflokkin. 
Hann var tó ikki helt samd­
ur við flokkin, sum hann helt 
hevði flutt seg frá uppruna­
ligu virðunum. Endin var, 
at hann fór úr flokkinum 
og stovnaði nýggjan flokk, 
Framsókn.

Við stovnanini av Fram­
sókn stóðst ein nýggj leið í 
føroyskum politikki. Borg­
arlig og liberal fólk í Havn 

vórðu við stovnanini av 
Framsókn kloyvd í tvíning. 
Tað endaði við, at Fram­
sókn á seinasta løgtins­
vali í 2015 mundi yvirhálað 
Fólkaflokkin í Havn. Har 
vantaðu bara hálvtannað­
hundrað atvøður, so var 
Framsókn hjá Poul Michel­
sen størri enn gamli Fólka­
flokkurin.

Og fyri Framsókn er tað 
uttan iva umráðandi, at 
Fólkaflokkurin ikki sleppur 
til valdið aftur og rør aftur á 
aftur ta linjuna, sum til døm­
is Jørgen Niclasen, Jógvan 
á Lakjuni og Jacob Vester­
gaard standa fyri.

Júst málið um tey sam­
kyndu, sum nú kunnu 
giftast, um fiskivinnuný­
skipanina, og aðrar ideo­
logiskar ósmejur millum 
Framsókn og Fólkaflokkin 
ger, at Framsókn ætlar sær 
at heinta borgarligar at­
køvður í Havn, sum ikki 
vilja konservativu linjuna 
hjá Fólkaflokkinum, og sum 
tí síggja Framsókn sum eitt 
upplagt alternativ fram um 
vinstravenda Javnaðarflokk­
in og Tjóðveldi.

Og tann progressivi poli­
tikarin, sum tekur kampin 
upp at vinna borgarligar, li­
beralar atkvøður frá Fólka­
flokkinum og vinstraflokk­
unum, er ein skjótt 75 ára 
gamal vinnulívsmaður við 
framúr vinnuligum úrslitum.

Poul Michelsen stillar uppaftur

ÍSF 80 ár: Gingu skrúgongu til framsýning

Politiska yrkisleiðin hjá Poul Michelsen byrjaði í 1980, tá 
hann sum 36 ára gamal varð valdur í Tórshavnar býráð. 
Hann hevur ongantíð verið vanligur býráðslimur. Øll 12 árini 
í býráðnum var hann boargarstjóri. Hann ætlar sær eitt tørn 
afturat í landspolitikki


